ՀԻՄՆԱՎՈՐՈՒՄ

«ՀՀ կառավարության 2009թ. հոկտեմբերի 8-ի թիվ 1272-Ն որոշման մեջ փոփոխություններ կատարելու մասին» ՀՀ կառավարության որոշման նախագծի

1. Անհրաժեշտությունը
Նախագծի ընդունումը պայմանավորված ՀՀ հակակոռուպցիոն ռազմավարությամբ սահմանված ՀՀ ԿԱ ՊԵԿ մասով իրագործման ենթակա միջոցառումների վերանայման, արդյունքների, մոնիթորինգի ցուցիչների հստակեցման, ինչպես նաև ժամկետների վերանայման անհրաժեշտությամբ` նպատակ ունենալով այս ծրագիրը համապատասխանեցնել ՀՀ կառավարության այլ ծրագրերով սահմանված, ՀՀ ԿԱ ՊԵԿ մասով կատարման ենթակա գործողություններին: 

Մասնավորապես, հաշվի է առնվել ՀՀ կառավարության 17.02.2011թ. «Հայաստանի Հանրապետության կառավարության 2008 թվականի օգոստոսի 7-ի N 941-Ն որոշման մեջ փոփոխություններ կատարելու մասին» թիվ 129-Ն և ՀՀ կառավարության 25.02.10թ. «ՀՀ կառավարության 24.07.08թ. թիվ 878-Ն որոշման մեջ փոփոխություններ կատարելու մասին» թիվ 167 որոշումներով կատարված փոփոխությունները

Միաժամանակ, հաշվի է առնվել,  որ 2011թ. փետրվարի 5-ից ուժի մեջ մտած «Ներքին աուդիտի մասին» ՀՀ օրենքով սահմանվել է հանրային հատվածի կազմակերպություններում (այդ թվում` պետական կառավարման մարմիններում) ներքին աուդիտի ներդրման հետ կապված հիմնական հարաբերությունները, համաձայն որի օրենսդրորեն սահմանվել է պարտադիր պահանջ` ներքին աուդիտի գործառույթների ամբողջական կիրառում: Համաձայն վերոնշյալ օրենքի` ներքին աուդիտի ամբողջական ներդրումը հնարավոր կլինի որոշակի ընթացակարգերի հաստատումից հետո` ՀՀ կառավարության 11.08.2011 թվականի թիվ 1233-Ն որոշմամբ հաստատված ժամանակացույցի հիման վրա: 
«Հանրային ծառայության մասին» 14.06.2011թ. ՀՕ-172-Ն ՀՀ օրենքով (ուժի մեջ է մտնում 2012թ. հունվարի 1-ից) կարգավորվում են բարձրաստիճան պաշտոնատար անձանց շահերի բախումը, գույքի և եկամուտների հայտարարագրումը, ինչպես նաև փոխկապակցված անձանց հետ կապված հարաբերությունները: Սույն օրենքով նախատեսվում է 2011թ նոյեմբերից հանրային հատվածի կազմակերպություններում (այդ թվում` պետական կառավարման մարմիններում) ստեղծել էթիկայի հանձնաժողով, որի գործունեությունը կսկսվի 2012 թվականի հունվարի 20-ից: Հետևաբար հարկային մարմնում շահերի բախման հայտարարագրման ինստիտուտի ներդրումը էապես կախված է նշյալ օրենքի կիրակումից:
Ռիսկային չափանիշների հիման վրա ստուգման ենթակա հարկ վճարողների ընտրության համակարգը (ՌՉՍՀ), մինչև սույն թվականի օգոստոս ամիսը գտնվում էր թեստավորման և փորձարկման փուլում հետևաբար 2011 թվականի ընթացքում ստուգման ենթակա հարկ վժարողների 80%-ից ավելին հնարավոր չէր իրականացնել ՌՉՍՀ համակարգի միջոցով: Ինչ վերաբերվում է ստուգման ենթակա հարկ վճարողների ընտրությունը բացառապես ռիսկային չափանիշների հիման վրա իրականացմանը, ապա դա անհնարին է, քանի որ «ՀՀ ստուգումների կազմակերպման և անցկացման մասին» ՀՀ օրենքով նախատեսված է ստուգման իրականացման բացառություններ, օրինակ` հարկ վճարողի դիմումի համաձայն իրականացվող ստուգումները, ինչպես նաև իրականացվող լուծարային ստուգումները և այլն:

Հարկային հաշվետվությունների էլեկտրոնային էլեկտրոնային եղանակով ընդունումը կարգավորվում է «Հարկերի մասին» ՀՀ օրենքով և օրենքի համապատասխան հավելվածներով, որտեղ սահմանվել են էլեկտրոնային եղանակով հարկային օրենսդրությամբ նախատեսված հաշվետվությունների, այլ փաստաթղթերի և տեղեկությունների ներկայացման պարտադիր ժամանակացույց: Որոշման հավելված 2-ով սահմանված «Հարկ վճարողների նվազագույնը 90 տոկոսը հաշվետվությունները ներկայացնում է էլեկտրոնային տարբերակով» արդյունքը իրագործելու համար անհրաժեշտ է համապատասխան օրենսդրական փոփոխություններ: Միաժամանակ հարկ է ապահովել այս դրույթի համապատասխանությունը ՀՀ կառավարության 24.07.2008թ. N 878-Ն որոշմամբ սահմանված ակնկալվող արդյունքին:
Ներկայումս «Հարկերի մասին» ՀՀ օրենքի 18.05.2010թ. ՀՕ-51-Ն փոփոխության համաձայն տեղական հարկերի հաշվառումը վերապահված է տեղական ինքնակառավարման մարմիններին` նշյալ փոփոխությամբ պայամանավորված ծրագրի 70-րդ կետի 70.6 ենթակետում ՀՀ ԿԱ ՊԵԿ-ին պատասխանատու սահմանելը այլևս նպատակահարմար չէ:
2. Ընթացիկ իրավիճակը և խնդիրները
Ներկայումս հարկային ծառայողի նկատմամբ պատասխանատվությունն իրականացվում է «Հարկային ծառայության մասին» ՀՕ-407-Ն ՀՀ օրենքի 25-րդ հոդվածով սահմանված պատասխանատվության նորմերով:

Որոշման հավելված 2-ով սահմանված «Հարկային ծառայողի վարքագծի կանոնների խախտման նկատմամբ պատասխանատվության նորմերը խստացված են» արդյունքը պահանջում է «Հարկային ծառայության մասին» ՀՀ օրենքում փոփոխություն, ընդ որում «Հարկային ծառայության մասին» ՀՕ-407-Ն ՀՀ օրենքի 25-րդ հոդվածով սահմանված պատասխանատվության նորմերը արդեն իսկ խիստ են այն է.
1) բանավոր նկատողություն. 

2) գրավոր նկատողություն. 

3) կոչման իջեցում. 

4) նյութական պատասխանատվության կիրառում. 

5) զբաղեցրած պաշտոնից իջեցում. 

6) հարկային ծառայությունից ազատում:

2011թ. ապրիլ-հուլիս ժամանանակահատվածում «Ռիսկերի կառավարման, ստուգման ենթակա հարկ վճարողների ընտրողականության» համակարգի կիրարկման համակարգչային ծրագիրը թեստավորվել և փորձարկվել է: Ծրագրի թեստավորման արդյունքում հայտնաբերված թերություններն ու բացթողումները ներկայացվել են համակարգչային ծրագիրը մշակած կապալառու կազմակերպությանը` ծրագրային համապատասխան ուղղումներ կատարելու նպատակով:
Միաժամանակ, «ՀՀ-ում ստուգումների կազմակերպման և անցկացման մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի (ուժի մեջ է 06.08.2011թ.-ին) պահանջներին համապատասխան մշակվել և հաստատվել է ՀՀ կառավարության 10.11.2011թ «Հարկային մարմնի գործունեության շրջանակներում ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու և ՀՀ կառավարության 2009 թվականի դեկտեմբերի 17-ի N1487-Նորոշումն ուժը կորցրած ճանաչելու մասին».թիվ 1636-Ն որոշումը:   

«Հարկերի մասին» ՀՀ օրենքով սահմանված էլեկտրոնային եղանակով հարկային օրենսդրությամբ նախատեսված հաշվետվությունների, այլ փաստաթղթերի և տեղեկությունների ներկայացման պարտադիր ժամանակացույցին համապատասխան հարկ վճարողները օրենսդրությամբ նախատեսված հաշվետվությունները և այլ փաստաթղթերը հարկային մարմին են ներկայացնում էլեկտրոնային եղանակով: Սակայն սույն օրենքով սահմանված հարկային մարմին պարտադիր էլեկտրոնային եղանակով ներկայացնող հարկ վճարողների տեսակարար կշիռը ընդհանուրի մեջ բավականին քիչ տոկոս են կազմում, մասնավորապես ներկայումս գրանցված (չլուծարված) հարկ վճարողների թիվը կազմում է մոտ 170000, որոնցից էլեկտրոնային եղանակով հաշվետվություններ ներկայացնում են 6571 հարկ վճարող ինչը կազմում է մոտ 4%` հետևաբար որոշման հավելված 2-ով սահմանված արդյունքին հասնելու համար անհրաժեշտ է համապատասխան օրենսդրական փոփոխություններ: 01.01.2012թ.-ից հաշվետվություններն էլեկտրոնային եղանակով ներկայացնելու պարտադիր պահանջ է սահմանվել ավելացված արժեքի հարկի 58.35 միլիոն շեմը գերազանցած ԱԱՀ վճարողների համար, որոնք ներկայաումս կազմում են գրանցված հարկ վճարողների մոտ 7 %-ը: 
15.8 միջոցառման 2011 թվականի համար նախատեսված ակնկալվող արդյունքը առաջարկում ենք խմբագրել հետևյալ կերպ` ««Մեկ կանգառ» սկզբունքի ներդրման նպատակով իրականացվել են աշխատանքներ»: Ակնկալվող արդյունքի փոփոխումը բխում է այն հանգամանքից, որ սահմանային մաքսակետերում, որտեղ սահմանային գերատեսչությունները տեղակայված են միևնույն շենքում, արդեն իսկ գործում է «մեկ կանգառի» սկզբունքը, սակայն սահմանային կետերի գերակշիռ մասում շենքերը հատուկ նախատեսված չեն սահմանային հատուկ հսկողություն իրականացնելու համար, և սահմանային գերատեսչությունները տեղակայված են տարածքային առումով իրարից կտրված, առանձին շենքերում: Այդ մաքսակետերում <մեկ կանգառի> սկզբունքի կիրառումը հնարավոր կլինի սահմանային բոլոր գերատեսչությունների աշխատանքը հատուկ նախատեսված միևնույն շենքի տարածքում կազմակերպելուց հետո:
 15.10 կետը առաջարկվում է հանել, քանի որ եվրոպական զարգացած շատ երկրներում Միջազգային ճանապարհային փոխադրումների կոնվենցիայի շրջանակներում ապրանքներ փոխադրող տրանսպորտային միջոցների համար պարզեցված մաքսային ընթացակարգեր են սահմանվում պետական սահմանի անցման կետերում վերոնշյալ կոնվենցիայի շրջանակներում ապրանքներ տեղափոխող տրանսպորտային միջոցների համար առանձին ուղիներ նախատեսելու միջոցով, հետևաբար ՀՀ-ում դեռևս նման պարզեցված ընթացակարգերի ներդրումը վաղաժամ է:

3. Տվյալ բնագավառում իրականացվող քաղաքականությունը
Որոշման ընդունման արդյունքում գործող քաղաքականության մեջ, ըստ էության, փոփոխություններ չեն ակնկալվում:

Նախագիծը ենթադրում է ՀՀ կառավարության 08.10.2009 թվականի N 1272-Ն որոշմամբ հաստատված որոշ միջոցառումների իրականացումից ակնկալվող արդյունքների վերանայում: Հաշվի առնելով, որ նշված միջոցառումների իրագործումը հիմնականում կապված է մի շարք օրենքների կիրարկման ժամանակացույցի հետ` հետևաբար նախագծի ընդունմամբ գործնականում սկզբունքային փոփոխություններ գործող ծրագրի հիմնական ուղղություններում տեղի չեն ունենում:
4. Կարգավորման նպատակը և բնույթը
Առաջարկվող կառավարու​թյան որոշման նախագիծը նպատակ ունի վերանայել ՀՀ կառավարության 08.10.2009 թվականի N1272-Ն որոշմամբ սահմանված որոշ միջոցառումների իրականացումից ակնկալվող արդյունքները` դրանք համապատասխանեցնելով ՀՀ օրենքների կիրարկման ժամանակացույցին, դրանով իսկ ապահովելով գործող ծրագրի համահունչ լինելը ՀՀ օրենքներին և ՀՀ կառավարության ծրագրերին:
5. Նախագծի մշակման գործընթացում ներգրվված ինստիտուտները և անձինք
Նախագիծը մշակվել է ՀՀ ԿԱ ՊԵԿ կողմից:
6. Ակնկալվող արդյունքը
Որոշման ընդունման արդյունքում ակնկալվում է հստակեցնել ՀՀ կառավարության 08.10.2009թ. Հայաստանի Հանրապետության հակակոռուպցիոն ռազմավարության և դրա իրականացման 2009-2012 թվականների միջոցառումների ծրագրի մի շարք կետերով նախատեսված միջոցառումների իրականացման արդյունքները և կատարման ժամկետները` ինչը կապահովվի ծրագրի համահունչ լինելը ՀՀ օրենքների դրույթներին, ՀՀ կառավարության ծրագրերին, որի արդյունքում վերջիններիս կատարումն կլինի ավելի իրատեսական:
Տեղեկանք

«ՀՀ կառավարության 2009թ. հոկտեմբերի 8-ի թիվ 1272-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու  անհրաժեշտության կամ բացակության մասին


«ՀՀ կառավարության 2009թ. հոկտեմբերի 8-ի թիվ 1272-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առա​ջանում:

Եզրակացություն

«ՀՀ կառավարության 2009թ. հոկտեմբերի 8-ի թիվ 1272-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեի եկամուտների նվազեցման կամ ծախսերի ավելացման մասին


«ՀՀ կառավարության 2009թ. հոկտեմբերի 8-ի թիվ 1272-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեի եկամուտների նվազեցում կամ ծախսերի ավելացում չի նախատեսվում:

Տեղեկանք

«ՀՀ կառավարության 2009թ. հոկտեմբերի 8-ի թիվ 1272-Ն որոշման մեջ փոփոխություններ կատարելու մասին» ՀՀ կառավարության որոշման նախագծի քննարկմանը հասարակության մասնակցության մասին

«ՀՀ կառավարության 2009թ. հոկտեմբերի 8-ի թիվ 1272-Ն որոշման մեջ փոփոխություններ կատարելու մասին» ՀՀ կառավարության որոշման նախագծի մշակման ժամանակ հասարակական  խմբեր և/կամ փորձագետներ ներգրավված չեն եղել:

